                                                           სახელმწიფო შესყიდვის შესახებ ხელშეკრულების პროექტი
  
           ქ. თბილისი                                                                                                       2020 წელი

1.  ხელშეკრულების დამდები მხარეები  
ერთის მხრივ, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო (შემდგომში „შემსყიდველი”), წარმოდგენილი __________ სახით,და მეორეს მხრივ  _________ (შემდგომში „მიმწოდებელი”), წარმოდგენილი ___________ სახით ერთად წოდებული როგორც „მხარეები“, საქართველოს კანონმდებლობის შესაბამისად, დებენ წინამდებარე სახელმწიფო შესყიდვის შესახებ ხელშეკრულებას შემდეგზე:  

2. ხელშეკრულების საგანი  
2.1  შემსყიდველმა განახორციელა ელექტრონული ტენდერი აუქციონის გარეშე (NAT-----------)  სამინისტროს ცენტრალური აპარატის 2020 წლის ასიგნებების ფარგლებში, (პროგრამული კოდი ????) სამინისტროს ადმინისტრაციული შენობის მოქალაქეთა მისაღების სამშენებლო -სამონტაჟო სამუშაოები (სარემონტო სამუშაოები) (CPV 45300000) შესყიდვაზე, რაზედაც მიმწოდებელმა აიღო ვალდებულება ჩაატაროს ზემოაღნიშნული სამუშაოები ------- (-------) ლარად (შემდგომში ,,ხელშეკრულების ღირებულება“). ხელშეკრულების ღირებულება მოიცავს წინამდებარე ხელშეკრულების შესრულებასთან დაკავშირებით მიმწოდებლის მიერ გასაწევ ყველა ხარჯს, მათ შორის, საქართველოს მოქმედი კანონმდებლობით დადგენილ ყველა გადასახადელს.  

3. შესყიდვის ობიექტის მახასიათებლები  
3.1. შესასრულებელი სამუშაოების აღწერილობა და ღირებულება განისაზღვრება ელექტრონულ ტენდერში მიმწოდებლის მიერ წარმოდგენილი თანდართული დოკუმენტის დანართი N1-ისა (ხარჯთაღრიცხვა) და კალენდარული გეგმა–გრაფიკის შესაბამისად, რომელიც წარმოადგენეს წინამდებარე ხელშეკრულების განუყოფელ ნაწილს.  

4. სამუშაოს შესრულების ადგილი და ვადა  
4.1 სამუშაოს შესრულების ვადაა ხელშეკრულების გაფორმებიდან არაუგვიანეს 90 კალენდარული  დღე, მიმწოდებლის მიერ წარმოდგენილი გეგმა-გრაფიკის შესაბამისად.
4.2 სამუშაოს შესრულების ადგილია: ქ. თბილისი, (მის: ქ. თბილისი წერეთლის გამზ. N144).

5. ანგარიშსწორების პირობები  
5.3 მიმწოდებელთან ანგარიშსწორება განხორციელდება უნაღდო ანგარიშსწორებით ეროვნულ ვალუტაში;  
5.4 ანგარიშსწორება  განხორციელდება: 
5.4.1 ხელშეკრულების ჯამური ღირებულების 100%-ის ანაზღაურება იწარმოებს წინასწარი ანგარიშსწორების გზით. საავანსო ანგარიშწორების გამოყენებისას, მიმწოდებელი ვალდებულია ხელშეკრულების ხელმოწერის თარიღიდან 10 სამუშაო დღის ვადაში წარუდგინოს შემსყიდველს წინასწარ გადასახდელი თანხის იდენტური ოდენობის საბანკო (საქართველოს ეროვნული ბანკის მიერ ლიცენზირებული ბანკის მიერ გაცემული) ანსსიპ „საქართველოს დაზღვევის სახელმწიფო ზედამხედველობის სამსახური“-ს მიერ ლიცენზირებული სადაზღვევო კომპანიის მიერ გაცემული სადაზღვევო გარანტია. წინასწარი ანგარიშსწორების გარანტიის მოქმედების ვადა უნდა აღემატებოდეს ხელშეკრულების მოქმედების ვადას 3 (სამი) თვით.  
5.4.2 წინასწარი 	ანგარიშსწორებით 	გადახდილ 	თანხას, 	შემსყიდველი გაქვითავს საბოლოო	ანგარიშსწორებისას.	
5.4.3 ,,მიმწოდებლის” მიერ ნაკისრი ვალდებულების შეუსრულებლობის  შემთხვევაში, საავანსო გადახდის გარანტია დაბრუნდება მხოლოდ ფაქტიურად შესრულებული სამუშაოს ღირებულების ნაწილში, დარჩენილ თანხაზე გარანტია არ დაბრუნდება. 

6. შესყიდვის ობიექტის მიღება-ჩაბარების წესი  
6.1. შესყიდვის ობიექტის მიღება-ჩაბარება განხორციელდება,  თანდართული გეგმა-გრაფიკის შესაბამისად ფაქტიურად შესრულებული სამუშაოზე (,,მიმწოდებლის“ მიერ ეტაპობრივად წარმოდგგენილი საექსპერტო დასკვნით) წინამდებარე ხელშეკრულების მე-17 მუხლით განსაზღვრული ინსპექტირების ჯგუფის მიერ მომზადებული წერილობითი დასკვნის საფუძველზე. რაზედაც მხარეთა შორის გაფორმდება შესაბამისი მიღება-ჩაბარების აქტი;  
6.2. შესყიდვის ობიექტის მიღება-ჩაბარებისთვის, მიმწოდებელმა უნდა წარმოადგინოს დეტალური ინფორმაცია შესრულებული სამუშაოს შესახებ - ფორმა N2 და  სსიპ - ლევან სამხარაულის სახელობის სასმართლო ექსპერტიზის ეროვნული ბიუროს ან სხვა აკრედიტებული პირის მიერ გაცემული საექსპერტო დასკვნა, რომლითაც დგინდება ფაქტიურად შესრულებული სამუშაოების შესაბამისობა წინამდებარე ხელშეკრულებასთან და სატენდერო პირობებთან. 
6.3. საექსპერტო დასკვნის მომზადებას საკუთარი ხარჯით  უზრუნველყოფს ,,მიმწოდებელი”.
6.4 ,,შემსყიდველი” უფლებამოსილია არ მოაწეროს ხელი მიღება-ჩაბარების აქტს თუ ,,მიმწოდებლის” მიერ შესრულებული სამუშაოების ხარისხი არ შეესაბამება სატენდერო პირობებით დადგენილ მოთხოვნებს.  

     7.მხარეთა ვალდებულებები 
7.1. “მიმწოდებელი” ვალდებულია:  
7.1.1 უზრუნველყოს სამუშაოების შესრულება/გაწევა წინამდებარე ხელშეკრულების პირობების, წარმოდგენილი გეგმა- გრაფიკისა  და  მოქმედი სტანდარტების შესაბამისად;  
7.1.2 დაუყოვნებლივ განიხილოს შემსყიდველის პრეტენზიები და მიაწოდოს მოტივირებული პასუხი ყველა საკითხზე, აგრეთვე, დაუყოვნებლივ მოახდინოს რეაგირება;  
7.1.3 მოქმედი ნორმებისა და წესების სრული დაცვით უზრუნველყოს სამუშაოთა მაღალი ხარისხით შესრულება და მათი დამთავრება დადგენილ ვადებში;  
7.1.4 საკუთარი ხარჯებით უზრუნველყოს სამუშაო ფართის დასუფთავება, ნარჩენების, სამშენებლო ნაგვის მოგროვება და ტერიტორიიდან გატანა;  
7.1.5 ფარული სამუშაოების წარმოების შემთხვევაში შეადგინოს ფარული სამუშაოების დამადასტურებელი წერილობითი აქტები, ამასთან ფარული სამუშაოები წარმოებულ უნდა იქნეს შემსყიდველის მიერ განსაზღვრულ ინსპექტირების განმახორციელებელ პირებთან ერთად (რომელსაც უფლება აქვს აწორმოოს შესაბამისი მონიტორიგი, მათ შორის ფოტოფიქსაცია თარიღების მითითებით);  
7.1.6 სამუშაოს შესრულება უზრუნველყოს შესაბამისი რაოდენობის, სანდო, სათანადო უნარ/ჩვევების მქონე პერსონალით ,7.1.7 სამუშაოს შესრულების პროცესში გამოყენებული ყველა ტექნიკური აღჭურვილობა და ინსტრუმენტი უნდა იყოს მუშა მდგომარეობაში, მათი ექსპლოატაცია უნდა ხდებოდეს მწარმოებლის მიერ განსაზღვრული წესით. ტექნიკური აღჭურვილობის და ინსტრუმენტის ექსპლუატაციისას დაუშვებელია არაქარხნული (კუსტარული) წესით დამზადებული დეტალის ან/და სათადარიგო ნაწილის გამოყენება;  
7.1.8 სარემონტო სამუშაოებისას გამოყენებული ნებისმიერი მასალა ან/და მოწყობილობა უნდა შეესაბამებოდეს არსებულ საერთაშორისო სტანდარტებს. შემსყიდველი უფლებამოსილია, კონკრეტულ შემთხვევებში, ნებისმიერ დროს, მოსთხოვოს მიმწოდებელს აღნიშნულის დამადასტურებელი დოკუმენტის გონივრულ ვადაში წარმოდგენა;  
7.1.9.  სამუშაოთა წარმოების პროცესში წინასწარ შეათანხმოს შემსყიდველთან გამოსაყენებელი მასალები (მათ შორის მოსაპირკეთებელი მასალების დიზაინი და ფერი)  და სათანადო ცვლილებები განახორციელოს შემსყიდველის მითითების შესაბამისად. 
7.1.10სამუშაოს შესრულების პროცესში უზრუნველყოს კონტროლის განმახორციელებელ პირთა მიერ გაცემული, როგორც ზეპირი ასევე წერილობითი რეკომენდაციების და მითითებების შესრულება, აღმოფხვრას უხარისხოდ შესრულებული სამუშაო შემსყიდველს მხრიდან რაიმე დამატებითი დანახარჯების გაწევის გარეშე;  
7.1.11 დაიცვას უსაფრთხოების წესები და ნორმები, მიიღოს აუცილებელი ზომები, მათ შორის, ტექნიკური უსაფრთხოების, გარემოს დაცვის, სახანძრო უსაფრთხოების და სხვა მიმართულებით.  აგრეთვე, საქართველოს კანონმდებლობისა და ,,შრომის უსაფრთხოების შესახებ“ საქართველოს ორგანული კანონის შესაბამისად, ,,მიმწოდებელი“ ვალდებულია უზრუნველყოს ზემოხსენებული ორგანული კანონის მე-5 მუხლის მე-9 პუნქტით გათვალისწინებული ვალდებულების შესრულება. ასევე, ,,მიმწოდებელი“ პასუხისმგებელია უბედური შემთხვევების პრევენციაზე, მის შედეგებზე რეაგირებასა და აღმოფხვრაზე. 
7.1.12 ნებისმიერ დროს, წინასწარი შეტყობინების გარეშე დაუშვას შემსყიდველი და მისი წარმომადგენლები სამუშაო ადგილზე;  
7.1.13 შეასრულოს 	სატენდერო 	პირობებით 	(ტექნიკური 	დოკუმენტაცია) განსაზღვრული მოთხოვნები;  	 
7.1.14 დროულად უზრუნველყოს გამოვლენილი დეფექტებისა და ნაკლოვანებების აღმოფხვრა საკუთარი ხარჯით (ტრანსპორტირების ხარჯის ჩათვლით);  
7.1.15 ხელშეკრულების 7.1. პუნქტით გათვალისწინებული რომელიმე ვალდებულების დარღვევის შემთხვევაში, აღნიშნულის შედეგად წარმოშობილ ზიანზე სრული პასუხისმგებლობა დაეკისრება მიმწოდებელს;
7.1.16. განახორციელოს ამ ხელშეკრულებით მასზე დაკისრებული სხვა ვალდებულებები;  
  
 7.2. “შემსყიდველი” ვალდებულია:  
7.2.1 დროულად და კეთილსინდისიერად შეასრულოს ხელშეკრულებით ნაკისრი ვალდებულებები;  
7.2.2. ხელშეკრულებით გათვალისწინებული სამუშაოების შესრულებისას, საქმის კურსში ჩააყენოს ,,მიმწოდებელი’’ ყველა განსაკუთრებული გარემოებების წარმოშობის შესახებ;  
7.2.3 წერილობითი ფორმით  აცნობოს ,,მიმწოდებელს’’ წუნის აღმოჩენის შესახებ;  
7.2.4 უზრუნველყოს შესყიდვის ობიექტის მიღება ხელშეკრულების პირობების შესაბამისად; 
7.2.5. უზრუნველყოს “მიმწოდებლის“ ადექვატური და დროული დაფინანსება. ხელშეკრულების პირობების შესაბამისად;  
7.2.6. დროულად განიხილოს “მიმწოდებლის” მიერ წამოჭრილი პრობლემები, რომლებიც დაკავშირებულია ხელშეკრულების შესრულებასთან.  

8. მხარეთა უფლება  
8.1 “მიმწოდებელს” უფლება აქვს:  
8.1.1. ხელშეკრულების ფარგლებში, მოითხოვოს დროული და სრული დაფინანსება წარმოდგენილი ანგარიშის მიხედვით.  
8.2 “შემსყიდველს” უფლება აქვს:  
8.1.2. აწარმოოს გაწეული სამუშაოს ხარისხისა და მოცულობის კონტროლი;  
8.1.3. აწარმოოს შესრულებულ სამუშაოთა ფინანსური და ორგანიზაციული მონიტორინგი;  
8.1.4. განახორციელოს შესრულებული სამუშაოების ტექნიკური ზედამხედველობა და შეამოწმოს მათი შესაბამისობა საქართველოში მოქმედი მშენებლობის ნორმებისა და წესებში გათვალისწინებული ხარისხის კრიტერიუმების, ტექნიკური სპეციფიკაციების, საქართველოში მოქმედი სტანდარტების გათვალისწინებით.
8.1.5. საჭიროების შემთხევაში, მიმწოდებელთან შეთანხმებით, შეცვალოს ინტერიერის დიზაინი სახელშეკრულებო ღირებულებების ფარგლებში.
8.1.5. ცალხმრივად შეწყვიტოს წინამდებარე ხელშეკრულების მოქმედება, თუ მეორე მხარე ვერ უზრუნველყოფს თავისი ვალდებულების ჯეროვნად შესრულებას, საქართველოს სამოქალაქო კოდექსის 405-ე მუხლით გათვალისწინებული პროცედურების დაცვის გარეშე, ან მოქმედი კანონმდებლობით დადგენილ სხვა შემთხვევებში. 

      9. გარანტია 
9.1. მიმწოდებელი შესრულებული სამშენებლო სამუშაოების ხარისხზე იძლევა გარანტიას, რომ მის მიერ შესრულებული სამუშაოები, ექსპლუატაციის ნორმების დაცვის შემთხვევაში, არ გამოავლენს დეფექტებს. 
9.2. მიმწოდებელი ვალდებულია, წერილობითი შეტყობინების მიღებიდან, დაუყოვნებლივ დაიწყოს მუშაობა გამოვლენილი დაფექტის აღმოფხვრის ან შეცვლისათვის საჭირო ზომების განსახორციელებლად, შემსყიდველის მხრიდან რაიმე დამატებითი დანახარჯის გაწევის გარეშე. 
9.3. მიმწოდებლის მიერ ამ ვალდებულების შეუსრულებლობის შემთხვევაში, შემსყიდველს უფლება აქვს თვითონ მიიღოს ზომები წარმოქმნილი დეფექტების გამოსწორებისათვის და მოსთხოვოს მიმწოდებელს შესაბამისი ხარჯების ანაზღაურება, ან გამოქვითოს ეს თანხა ხელშეკრულების მიხედვით მიმწოდებლისათვის გადასახდელი თანხიდან, ან   ხარვეზის  გამოსწორებისათვის  დახარჯული თანხა მოითხოვოს ხელშეკრულების უზრუნველყოფის გარანტიიდან. 
9.4. გარანტია ინტერიერის/შენობის  მოწყობის  სამუშაოებზე  (გარდა  სანტექნიკური,  ელექტრო–ტექნიკური  და გათბობა–გაგრილების ნაწილებისა) არის 2 (ორი) წელი; სანტექნიკური ნაწილი,  ელექტრო–ტექნიკური ნაწილი, გათბობა - გაგრილების ნაწილი – 3 (სამი) წელი.

10. ხელშეკრულების შესრულების უზრუნველყოფის გარანტია. 
10.1. იმისათვის, რომ თავიდან იქნას აცილებული რისკი, წარმოქმნილი მიმწოდებლის მიერ სახელმწიფო შესყიდვების შესახებ ხელშეკრულების შეუსრულებლობის გამო, ამ ხელშეკრულებაში გამოიყენება საბანკო (საქართველოს ეროვნული ბანკის მიერ ლიცენზირებული ბანკის მიერ გაცემული) ან სსიპ „საქართველოს დაზღვევის სახელმწიფო ზედამხედველობის სამსახური“-ს მიერ ლიცენზირებული სადაზღვევო კომპანიის მიერ გაცემული სადაზღვევო გარანტია. სახელშეკრულებო ღირებულების --%-ის ოდენობით. გარანტიის მოქმედების ვადა 3 (სამი) თვით უნდა აღემატებოდეს ხელშეკრულების მოქმედების საბოლოო ვადას. 
10.2. მიმწოდებლის მიერ ხელშეკრულებით ნაკისრი ვალდებულებების სრულად შესრულების შემდეგ შემსყიდველი დაუბრუნებს მიმწოდებელს ხელშეკრულების შესრულების უზრუნველყოფის გარანტიას.
[bookmark: _GoBack]10.3. მიმწოდებლისაგან დამოუკიდებელი მიზეზების გამო ხელშეკრულების შეწყვეტის შემთხვევაში შემსყიდველი ორგანიზაცია მიმწოდებლის მოთხოვნისთანავე დაუბრუნებს მას ხელშეკრულების შესრულების უზრუნველყოფის გარანტიას.

11. ფორს-მაჟორი  
11.1. ხელშეკრულების დამდები რომელიმე მხარის მიერ ხელშეკრულების პირობების შეუსრულებლობა არ გამოიწვევს საჯარიმო სანქციების გამოყენებას თუ ხელშეკრულების შესრულების შეფერხება ან მისი ვალდებულებების შეუსრულებლობა არის ფორს-მაჟორული გარემოების შედეგი.
11.2. ამ ხელშეკრულებაში `ფორს-მაჟორი~ ნიშნავს მხარეებისათვის გადაულახავ და მათი კონტროლისაგან დამოუკიდებელ გარემოებებს, რომლებიც არ არიან დაკავშირებული შემსყიდველისა და/ან მიმწოდებლის შეცდომებსა და დაუდევრობასთან და რომლებსაც გააჩნია წინასწარ გაუთვალისწინებელი ხასიათი. ასეთი გარემოება შეიძლება გამოწვეულ იქნეს ომით, სტიქიური მოვლენებით, ეპიდემიით, კარანტინით და მომსახურების მიწოდებაზე ემბარგოს დაწესებით, საბიუჯეტო ასიგნების მკვეთრი შემცირებით და სხვა.
11.3. ფორს-მაჟორული გარემოებების დადგომის შემთხვევაში ხელშეკრულების დამდებმა მხარემ, რომლისთვისაც შეუძლებელი ხდება ნაკისრი ვალდებულებების შესრულება, დაუყოვნებლივ უნდა გაუგზავნოს მეორე მხარეს წერილობითი შეტყობინება ასეთი გარემოებების და მათი გამომწვევი მიზეზების შესახებ. თუ შეტყობინების გამგზავნი მხარე არ მიიღებს მეორე მხარისაგან წერილობით პასუხს, იგი თავისი შეხედულებისამებრ, მიზანშეწონილობისა და შესაძლებლობის მიხედვით აგრძელებს ხელშეკრულებით ნაკისრი ვალდებულებების შესრულებას და ცდილობს გამონახოს ვალდებულებების შესრულების ისეთი ალტერნატიული ხერხები, რომლებიც დამოუკიდებელი იქნებიან ფორს-მაჟორული გარემოებების ზეგავლენისაგან.

12. ხელშეკრულების პირობების გადასინჯვა  
12.1 არავითარი გადახრა ან ცვლილება ხელშეკრულების პირობებში არ დაიშვება, ორივე მხარის მიერ ხელმოწერილი წერილობითი შესწორებების გარდა;  
12.2 თუ რაიმე წინასწარ გაუთვალისწინებელი მიზეზების გამო წარმოიშობა ხელშეკრულების პირობების შეცვლის აუცილებლობა, ცვლილებების შეტანის ინიციატორი ვალდებულია წერილობით შეატყობინოს მეორე მხარეს შესაბამისი ინფორმაცია;  
12.3 ნებისმიერი ცვლილება, რომელსაც მოჰყვება ხელშეკრულების ფასის გაზრდა ან შემსყიდველისათვის პირობების გაუარესება, დაუშვებელია გარდა საქართველოს სამოქალაქო კოდექსის 398-ე მუხლით გათვალისწინებული შემთხვევებისა;  
12.4 დაუშვებელია ერთეულის ფასის ისეთი ცვლილება, რომელიც გამოიწვევს ხელშეკრულების ჯამური ღირებულების 10% - ზე მეტი ოდენობით გაზრდას;  
12.5 ხელშეკრულების პირობების ნებისმიერი ცვლილება უნდა გაფორმდეს ხელშეკრულების დანართის/შეთანხმების სახით, რომელიც ჩაითვლება ხელშეკრულების განუყოფელ ნაწილად.  

13. სადავო საკითხების გადაწყვეტა  
13.1 შემსყიდველმა და მიმწოდებელმა ყველა ღონე უნდა იხმარონ, რათა პირდაპირი არაოფიციალური მოლაპარაკებების პროცესში შეთანხმებით მოაგვარონ ყველა უთანხმოება და დავა, წარმოქმნილი მათ შორის ხელშეკრულების ან მასთან დაკავშირებული სხვა კომპონენტის ირგვლივ;  
13.2. თუ ასეთი მოლაპარაკების დაწყებიდან 10 (ათი) კალენდარული დღის განმავლობაში შემსყიდველი და მიმწოდებელი ვერ შეძლებენ სადაო საკითხის შეთანხმებით მოგვარებას, ნებისმიერ მხარეს დავის გადაწყვეტის მიზნით შეუძლია დადგენილი წესის მიხედვით მიმართოს საქართველოს სასამართლოს. 

14. ხელშეკრულების შესრულების შეფერხება
14.1 თუ ხელშეკრულების შესრულების პროცესში მხარეები წააწყდებიან რაიმე ხელშემშლელ გარემოებებს, რომელთა გამო ფერხდება ხელშეკრულების პირობების შესრულება, ამ მხარემ დაუყოვნებლივ უნდა გაუგზავნოს მეორე მხარეს წერილობითი შეტყობინება შეფერხების ფაქტის, მისი შესაძლო ხანგრძლივობის და გამომწვევი მიზეზების შესახებ. შეტყობინების მიმღებმა მხარემ ათი დღის ვადაში უნდა აცნობოს მეორე მხარეს თავისი გადაწყვეტილება, აღნიშნულ გარემოებებთან დაკავშირებით. იმ შემთხვევაში, თუ ხელშეკრულების პირობების შესრულების შეფერხების გამო მხარეები შეთანხმდებიან ხელშეკრულების პირობების შესრულების ვადის გაგრძელების თაობაზე, ეს გადაწყვეტილება უნდა გაფორმდეს ხელშეკრულებაში ცვლილებების შეტანის გზით.  

15. ხელშეკრულების შეწყვეტა 
15.1. შემსყიდველი უფლებამოსილია ცალხმრივად შეწყვიტოს წინამდებარე ხელშეკრულების მოქმედება, თუ მეორე მხარე ვერ უზრუნველყოფს თავისი ვალდებულების ჯეროვნად შესრულებას, საქართველოს სამოქალაქო კოდექსის 405-ე მუხლით გათვალისწინებული პროცედურების დაცვის გარეშე, ან მოქმედი კანონმდებლობით დადგენილ სხვა შემთხვევებში.
15.2 ხელშეკრულების ცალკეული პირობების მოქმედების შეწყვეტა არ ათავისუფლებს მიმწოდებელს ხელშეკრულებით განსაზღვრული ვალდებულებების შესრულებისაგან.
15.3 ხელშეკრულება აგრეთვე შეიძლება შეწყდეს  მხარეთა წერილობითი შეთანხმების საფუძველზე.  

16. ხელშეკრულების პირობების შეუსრულებლობა
16.1. ხელშეკრულებით ნაკისრი ვალდებულებების სრულად შეუსრულებლობის შემთხვევაში მიმწოდებელს დაეკისრება პირგასამტეხლო სახელშეკრულებო ღირებულების 10%-ის ოდენობით.
16.2. ხელშეკრულების პირობების არაჯეროვანი შესრულებისათვის (მათ შორის, ვალდებულების შესრულების ვადაგადაცილების დროს და ნაკლიანი შესრულების შემთხვევაში) შემსყიდველს უფლება აქვს დააკისროს მიმწოდებელს პირგასამტეხლო (ნაკლიანი შესრულების შემთხვევაში - ნაკლის სრულად აღმოფხვრამდე) ყოველ ვადაგადაცილებულ დღეზე შესასრულებელი ვალდებულების შესაბამისი ღირებულების 0.02%-ის ოდენობით, ვალდებულების შესრულებამდე.
16.3. საჯარიმო სანქციების გადახდა არ ათავისუფლებს მიმწოდებელს ძირითადი ვალდებულებების შესრულებისაგან.
16.4. იმ შემთხვევაში, თუ მიმწოდებლისთვის დაკისრებული პირგასამტეხლოს ჯამური ოდენობა  გადააჭარბებს ხელშეკრულების ღირებულების 1%-ს, შემსყიდველს უფლება აქვს ცალმხრივად შეწყვიტოს ხელშეკრულება.  

17 . ინსპექტირების პირობები  
17.1 ხელშეკრულების შესრულების კონტროლს და სამუშაოთა ტექნიკურ ზედამხედველობას განახორციელებენ ________________________  
17.2 შემსყიდველ ორგანიზაციას უფლება აქვს განახორციელოს ინსპექტირება მიმწოდებლის მიერ ხელშეკრულებით ნაკისრი ვალდებულებების შესრულებაზე ხელშეკრულების მოქმედების ნებისმიერ ეტაპზე, შეუზღუდავად.  
17.3 შემსყიდველის შესაბამისი წარმომადგენელი უფლებამოსილია ჩაატაროს ხარისხის კონტროლი და თუ აღმოჩნდება წუნი, მიმწოდებელი ვალდებულია, მოახდინოს რეაგირება და გამოასწოროს წუნი, ამ წუნის გამოსწორებისთვის საჭირო გონივრულ ვადაში (გონივრული ვადა განისაზღვრება წუნით შესრულებული სამუშაოს მოცულობის შესაბამისად);  
17.4 მიმწოდებელი პასუხისმგებელია ინსპექტირებისა და ვალდებულებების შესრულების პროცესის კონტროლის მიზნით შემსყიდველისათვის მიწოდებული ინფორმაციისა და ანგარიშების სისწორეზე და ნამდვილობაზე.  

18. ხელშეკრულების მოქმედების ვადა  
18.1 წინამდებარე ხელშეკრულება ძალაში შედის მხარეთა მიერ ხელმოწერისთანავე.  
ხელშეკრულების მოქმედების ვადა განისაზღვრება ------------ ჩათვლით.  
18.2 ხელშეკრულების მე-9 მუხლთან მიმართებაში ხელშეკრულების მოქმედების ვადა გრძელდება საგარანტიო პირობების ამოწურვამდე.  

19. დასკვნითი პირობები  
19.1 წინამდებარე ხელშეკრულება შედგენილი და ხელმოწერილია ელქტრონულად (დოკუმენტზე შესრულებულია კვალიფიციური ელექტრონული ხელმოწერა ან/და დოკუმენტი დამოწმებულია კვალიფიციური ელექტრონული შტამპი).  

      20. მხარეთა იურიდიული მისამართები და რეკვიზიტები  
 
 
 „შემსყიდველი“  
 
საქართველოს ოკუპირებული ტერიტორიებიდან  დევნილთა, შრომის, ჯანმრთელობისა და  სოციალური დაცვის სამინისტრო 
ქ. თბილისი, 0119, აკაკი წერეთლის გამზირი №144. 

